
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E VENDIT TË NUMËRIMIT TË VOTAVE TË ZAZ-SË NR. 04, QARKU SHKODËR, PËR ZGJEDHJET PËR ORGANET E QEVERISJES VENDORE TË DATËS 21.06.2015
Komisioni Qendror i Zgjedhjeve, në mbledhjen e datës 15.05.2015, me pjesëmarrjen e: 

shqyrtoi çështjen me:
OBJEKT:
Caktimin e Vendit të Numërimit të Votave të ZAZ-së   Nr. 04, Qarku Shkodër, për zgjedhjet për organet e qeverisjes vendore, të datës 21 qershor 2015.
BAZA LIGJORE: 
Neni 23, pika 1 germa “a”, e ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar.

Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 
V Ë R E N
Komisioni Qendror i Zgjedhjeve, me shkresën nr. 2853 prot., datë 15.04.2015,  i është drejtuar Prefektit të Qarku Shkodër, duke kërkuar paraqitjen e listës së plotë të objekteve brenda territorit të Qarkut Shkodër që përmbushin kriteret e neneve 93 dhe 94 të Kodit Zgjedhor, të ndryshuar, dhe Udhëzimit të KQZ-së nr. 4, datë 9.04.2015. për caktimin e Vendeve të Numërimit të Votave, për tetë (8) Zonat e Administrimit Zgjedhor. 

Prefekti i Qarkut Shkodër, me shkresën nr. 2853/1 prot, datë 21.04.2015, i ka paraqitur KQZ-së propozimet për ambiente të cilat mund të shërbejnë si Vende të Numërimit të Votave për seicilën nga VNV-të e këtij Qarku. 
Ambientet e propozuara për krijimin e VNV-së për ZAZ-në Nr. 04, Qarku Shkodër, janë:

1. Pallati i Sportit “Qazim Dervishi”,  me sipërfaqe 1700 m2;

2. Palestra e shkollës  së mesme  “Shejnaze Juka”, me sipërfaqe mbi 150 m2
KQZ,  la detyrë kryerjen e verifikimeve  në terren të objekteve të propozuara për VNV e ZAZ-ve të Bashkisë Shkodër. 

Prefekti i Qarkut Shkodër, në rikonsiderim të kushteve që ofrojnë objektet brenda territorit të ZAZ, Bashkia Shkodër, me shkresën nr. 2853/2, datë 13.05.2015, ka listuar  objektet e propozuara,  të përshtatshme për caktimin e VNV-së së ZAZ-së nr. 4, Bashkia Shkodër.
Ambienti i propozuar shkolla 9-vjeçare “Azem Hajdari” ndodhet brenda Zonës Zgjedhore, plotëson kriteret e parashikuara në nenin 93 dhe 94 të Kodit Zgjedhor si dhe të Udhëzimit nr. 4, datë 9.04.2015, të Komisionit Qendror të Zgjedhjeve “Për mënyrën e caktimit dhe organizmit të Vendit të Numërimit të Votave, kriteret për caktimin e numrit të grupeve të numërimit për çdo vend të numërimit të votave, përcaktimin e rregullave për ndarjen e detyrave midis anëtarëve të grupeve të numërimit”. 
PËR KËTO ARSYE
Komisioni Qendror i Zgjedhjeve, bazuar në nenin 23, pika 1 germa “a”, nenin 93 dhe 94, pika 1 të ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar:
V E N D O S I
1. Të caktojë Vendin e Numërimit të Votave të ZAZ-së nr. 04, Qarku Shkodër, në shkollën 9-vjeçare “Azem Hajdari” , Bashkia Shkodër.
2. Ky vendim hyn në fuqi menjëherë.

                             Nr. 421 i Vendimit    Data 15.05.2015 e Vendimit        Ora 18.00 e vendimit
Për caktimin e Vendit të Numërimit të Votave të ZAZ-së Nr.04, Qarku Shkodër, 

për zgjedhjet për organet e qeverisjes vendore, të datës 21 qershor 2015

